
ᑐᓂᔭᐅᔪᑦ ᑖᒃᑯᓄᖓ  

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ  

ᓄᓇᕕᒃ ᑕᕆᐅᑉ ᐊᕕᒃᑐᖅᓯᒪᓂᖏᓐᓄᑦ ᐆᒥᒪᔪᓕᕆᔨᕐᔪᐊᒃᑯᖏᑦ ᑲᑎᒪᔨᖏᑦ  

 

ᐅᑯᓄᖓ 
 

ᑐᓴᐅᒪᔾᔪᑎ: X ᐃᓱᒪᓕᐅᕈᑎ: ᐃᒪᓐᓈᖅᑑᑏᑦ: 

 

ᐱᓇᐃᓗᑕᖅ: ᑎᕿᑦᑐᑦ ᐃᖃᓗᕋᓛᑦ (ᓯᐸᐃᔅ ᒪᓐᑎᓚ ᐊᒻᒪᓗ ᓯᐸᐃᔅ ᕙᔅᓯᐊᑕᔅ) ᐱᔭᐅᔪᒪᙱᑦᑐᑦ ᑕᐃᑲᓂ 

ᐅᑭᐅᖅᑕᖅᑐᒥᑦ ᑭᖑᒃᐸᖕᓂᐊᕐᓂᕐᒧᑦ ᐃᖃᓗᓕᕆᓂᕐᒥᑦ ᑕᐅᕙᓂ ᑲᓇᖕᓇᖓᓂᑦ ᖃᐅᔨᓴᕐᕕᐅᒧᑦ 

ᐃᓃᑦ 

 

 

 

 

 

 

 

 

 

 

 

 

ᐅᑭᐅᖅᑕᖅᑐᒥᑦ ᑭᖑᒃᐸᐃᑦ (ᐹᓐᑕᓚᔅ ᐳᐊᕆᐋᓕᔅ)  ᑕᖅᓴᓖᑦ ᑭᖑᒃᐸᐃᑦ (ᐹᓐᑕᓚᔅ ᒫᓐᑕᒍᐃ) 

 

 

ᐃᖃᓗᕋᓛᑦ (ᓯᐸᐃᔅ ᒪᓐᑎᓚ ᐊᒻᒪᓗ ᓯᐸᐃᔅ ᕙᔅᓯᐊᑕᔅ) 

 

ᖃᓄᐃᓕᖓᓂᖓ 

 

ᒪᕐᕉᒃ ᑭᖑᒃᐸᐃᑦ ᐊᔾᔨᒌᙱᑦᑐᑦ (ᐹᓐᑕᓚᔅ ᐳᐊᕆᐋᓕᔅ ᐊᒻᒪᓗ ᐹᓐᑕᓚᔅ ᒫᓐᑕᒍᐃ) ᐱᑕᖃᓲᑦ ᐅᑭᐅᖅᑕᖅᑐᒥᑦ 

ᑭᖑᒃᐸᖓᓱᖕᓂᕐᒥᑦ ᐱᓕᕆᐊᖑᕙᒃᖢᓂ ᕿᑭᖅᑖᓘᑉ ᐃᑭᖓᓂᑦ ᐊᒻᒪᓗ ᑲᓇᖕᓇᖓᓂᑦ ᓄᓇᕕᐅᑉ ᕿᑭᖅᑖᓘᓪᓗ ᐃᑭᖓᓂᑦ. 

ᑕᒪᓐᓇ ᐃᖃᓗᓕᕆᓂᖅ ᑲᒪᒋᔭᐅᔪᖅ ᒪᓕᒃᖢᑎᒃ ᒪᕐᕉᖕᓂᒃ ᐊᔾᔨᒌᙱᑦᑑᖕᓂᒃ ᐃᖃᓗᖃᕐᕕᐅᔪᓂᑦ ᖃᐅᔨᓴᕐᕕᐅᔪᓂᒃ ᐃᓂᓂᑦ, 

ᑖᒃᑯᐊᒃ ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ (WAZ) ᐊᒻᒪᓗ ᑲᓇᖕᓇᖓᓂᑦ ᖃᐅᔨᓴᕐᕕᐅᒧᑦ ᐃᓃᑦ (EAZ) 

(ᐊᑦᑕᑕᖅᑎᓯᒪᔪᖅ 1). 

 

ᐅᑐᐱᕆ 2020, ᑭᒡᒐᖅᑐᐃᔩᑦ ᐃᒪᕕᖓᓂᑦ ᐅᑭᐅᖅᑕᖅᑐᒥᑦ ᑭᖑᒃᐸᓕᕆᔨᓂᑦ ᐅᓂᒃᑳᓚᐅᖅᑐᑦ ᐅᓄᖅᑐᒻᒪᕇᑦ ᑎᕿᑦᑐᑦ 

ᐃᖃᓗᕋᓛᑦ ᐱᔭᐅᔪᒪᙱᑦᑐ ᐃᒪᖓᓂᑦ ᑲᓇᖕᓇᖓᓂᑦ ᖃᐅᔨᓴᕐᕕᐅᒧᑦ ᐃᓃᑦ (EAZ) (ᕿᑭᖅᑖᓘᑉ ᐃᑭᖓᓂᑦ 

ᐱᓇᖕᓇᖓᓂᑦ) ᐊᒻᒪᓗ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 4 ᐃᒪᐃᑎᑦᑎᕙᓵᖅᖢᑎᒃ ᓅᓪᓗᑎᒃ 

ᐊᑐᖅᑕᐅᔭᕆᐊᓖᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᓚᐃᓴᓐᓯᖓᓄᑦ (COL). 

ᑖᒃᑯᐊ ᐊᑐᖅᑕᐅᔭᕆᐊᓖᑦ ᐃᒪᐃᑎᑦᑎᕙᒃᑐᑦ ᐅᒥᐊᕐᔪᐊᓂᒃ ᐊᓯᔾᔩᓄᑎᒃ ᐃᖃᓗᒐᓱᒡᕕᖏᓐᓂᑦ ᓅᓪᓗᑎᒃ ᒥᑭᓛᖑᔪᓐᓇᕐᓗᓂ 

10 ᒪᐃᓖᑦ ᐃᒪᐃᒃᑐᖃᕐᓂᕈᓂ ᐃᖅᑲᕐᒥᐅᑕᑦ ᐃᖃᓗᕋᓛᑦ ᐱᔭᐅᔪᒪᙱᑦᑐᑦ (ᐃᓚᐅᓪᓗᑎᒃ ᐃᖃᓗᕋᓛᑦ) ᑲᓕᑕᐅᔪᓂᑦ 

ᐅᖓᑕᐅᔾᔨᒃᐸᑕ ᓇᓗᓇᐃᖅᑕᐅᓯᒪᕙᒌᖅᑐᓂᒃ ᖃᓄᐃᑦᑐᖃᖅᑳᖅᑎᓐᓇᒍ ᑭᒡᓕᐅᔪᓂᒃ (ᐊᖏᓂᖅᓴᖅ 2.5% 

ᐃᒃᑕᕆᖕᓂᖓᓄᑦ ᑭᖑᒃᐊᒃᑕᖏᑕ, ᐅᕝᕙᓘᓐᓃᑦ 100 ᑭᓗᒍᕌᒻ) (ᐊᑦᑕᑕᖅᑎᓯᒪᔪᖅ 2). 

 

ᐅᑭᐊᒃᓵᖓᓂᑦ 2020, ᑕᒪᒃᑯᐊ ᓅᓐᓂᕐᒧᑦ ᐊᑐᖅᑕᐅᔭᕆᐊᓖᑦ ᐊᑐᖅᑕᐅᒐᔪᓚᐅᖅᑐᑦ ᑕᐅᕙᓂ ᑲᓇᖕᓇᖓᓂᑦ 

ᖃᐅᔨᓴᕐᕕᐅᒧᑦ ᐃᓃᑦ (EAZ) ᐊᒻᒪᓗ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 4 ᐊᑐᖅᑕᐅᑦᑎᐊᓚᐅᖅᑐᑦ 

ᑭᖑᒃᐸᓐᓂᐊᖅᖢᑎᒃ ᐃᖃᓗᖓᓱᒃᑎᓪᓗᒋᑦ, ᓴᖅᑮᓪᓗᓂᓗ ᐱᒻᒪᕆᐅᔪᒥᒃ ᑮᓇᐅᔭᑎᒍᑦ ᐊᔪᕐᓇᙱᓐᓇᔭᕋᓗᐊᕐᒪᖔᑕ 

ᐃᓱᒫᓘᑕᐅᓪᓗᑎᒃ ᐃᒪᕕᖕᒥᑦ ᑭᖑᒃᐸᒐᓱᒃᐸᒃᑐᓄᑦ. ᓴᖅᑭᓐᓂᖓ ᐅᓄᖅᑐᑦ ᑎᕿᑦᑐᑦ ᐃᖃᓗᕋᓛᑦ ᐱᔭᐅᔪᒪᙱᑦᑐᑦ 

ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᑐᐊᕕᕐᓇᖅᑐᒥᒃ ᐊᒻᒪᓗ ᑕᐃᒪᐃᒐᔪᙱᓐᓂᖓᓄᑦ ᐱᔾᔪᑕᐅᓪᓗᓂ. ᐱᑕᖃᕆᐊᖃᕐᓂᖓᓄᑦ 

ᑲᒪᔾᔪᑎᒃᓴᓂᒃ ᑲᒪᒋᔭᐅᖁᓪᓗᒋᑦ ᐸᒡᕕᓴᐃᓂᖏᑦ ᑭᖑᒃᐸᒐᓱᖕᓂᕐᒧᑦ ᐃᖃᓗᓕᕆᓂᕐᒧᑦ ᑐᐊᕕᕐᓇᓗᐊᓚᐅᖅᑐᖅ 

ᐃᒪᐃᓐᓂᖓᓄᑦ ᐃᖃᓗᖓᓱᖕᓂᕐᒧᑦ ᐱᕕᐅᔪᑦ ᓱᓕ ᐅᓄᙱᒻᒪᑕ ᐊᒻᒪᓗ ᐱᔾᔪᑕᖃᖅᐸᒃᖢᑎᒃ ᓯᑯ ᖃᓄᐃᓕᖓᓂᖓᓄᑦ. 

 

ᒫᓐᓇ ᒪᒃᐲᖓᔪᖃᙱᑦᑐᑦ ᑖᒃᑯᓄᖓᓪᓚᕆᒃ ᐃᖃᓗᕋᓛᓄᑦ ᐃᖃᓗᒐᓱᒃᑕᐅᔪᓐᓇᕐᓗᑎᒃ ᑕᐃᕙᓂ ᐃᓂᒥᑦ. ᐃᖃᓗᖃᓛᓂᒃ 

ᐃᖃᓗᒐᓱᖕᓂᖅ ᑕᐃᑲᓂ ᐅᐊᖕᓇᔮᖓᓂᑦ ᐱᓇᖕᓇᒥᑦ ᓂᐅᕗᓐᓛᓐ ᐃᖃᓗᓕᕆᓂᕐᒧᑦ ᑎᒥᖁᑖ (NAFO) ᐃᓗᐊᓂᑦ ᐃᓂᑦ 2 

+ ᐊᕕᒃᑐᖅᓯᒪᔪᑦ 3K ᐱᓕᕆᕝᕕᐅᓚᐅᑲᒃᑐᑦ ᑕᐃᑲᙵᓂᑦ 1997. 

 

ᑭᒡᓕᓯᓂᐊᖅᓯᒪᔪᑦ ᐅᖃᐅᔾᔨᒋᐊᕈᑏᑦ 

 

ᐃᖃᓗᕋᓛᖃᖅᑐᑦ ᓴᖅᑭᔮᖅᑎᑦᑎᔪᑦ ᐃᓛᓐᓂᒃᑯᑦ ᐃᖃᓇᐅᔭᓚᐅᑲᖃᑦᑕᖅᑎᑦᑎᓗᑎᒃ, ᓴᖅᑭᔮᑦᑎᐊᖅᑎᑦᑎᓪᓗᑎᒃ ᒥᑭᑦᑐᒥᒃ 

ᐊᕐᕌᒍᒧᑦ ᐊᕕᒃᑐᖅᓯᒪᔪᓄᑦ ᐃᓚᖏᓐᓂᑦ ᐊᕐᕌᒍᓂᑦ ᐊᒻᒪᓗ ᐃᓛᓐᓂᓚᐅᓱᖓᒃᑯᑦ ᐅᓄᖅᑑᕙᒃᖢᑎᒃ ᐊᕐᕌᒍᑦ ᐊᕕᒃᑐᖅᓯᒪᔪᑦ 

ᐃᓛᓐᓂᒃᑯᑦ ᐊᑯᑦᑐᔫᓕᕇᖕᓂᖏᑦ ᐊᕐᕌᒍᓄᑦ ᖁᓕᓅᔪᓐᓇᖅᖢᓂ. ᑕᒪᒃᑯᐊ ᐊᑯᑦᑐᔫᓂᖏᑦ ᐅᓄᖅᑑᓚᐅᑲᖃᑦᑕᕐᓂᖏᑦ 

ᐃᖅᑲᓇᐃᔭᖅᑎᓯᐅᓂᕐᒧᑦ ᐃᒪᕆᐅᔪᑦ ᐊᖑᓇᓱᐃᓐᓇᖃᑦᑕᖁᓪᓗᒋᑦ ᐅᓄᕐᓂᖏᓐᓄᑦ ᐊᑯᓂᐅᔪᒃᑯᑦ. 

 

ᐱᑕᖃᖅᑐᑦ ᐃᖃᓗᕋᓛᑦ ᐊᒻᒪᓗ ᐅᑭᐅᖅᑕᖅᑐᒥᑦ ᑭᖑᒃᐸᐃᑦ ᓇᓂᔭᐅᔪᓐᓇᖃᑦᑕᕐᓂᖏᑦ ᐊᔾᔨᒌᐸᓗᖕᓂᑦ ᐊᕙᑎᓂᑦ, 

ᓯᕗᓪᓕᖅᐹᖅ ᓇᓗᓇᐃᔭᐅᑎ ᐱᑕᖃᑦᑎᐊᖅᑐᐊᓘᓂᖏᓐᓄᑦ ᐅᓄᖅᑑᓪᓗᑎᒃ ᓇᓗᓇᐃᒃᑯᑕᐅᒐᔪᒃᑐᖅ ᐊᑐᖅᖢᑎᒃ 

ᐅᓄᕐᓂᖅᓴᐅᓂᖏᓐᓄᑦ ᐱᔭᐅᔪᒪᙱᑦᑐᑦ ᐅᓄᖅᓯᕙᓪᓕᐊᓂᖏᑦ ᐊᓯᖏᓐᓂᑦ ᐃᖃᓗᓕᕆᓂᕐᒧᑦ ᓂᕆᐊᕆᔭᖃᙱᑦᑐᑦ 

ᐊᖑᓂᒐᒃᓴᒥᖕᓂᒃ ᓲᕐᓗ ᐅᑭᐅᖅᑕᖅᑐᒥᑦ ᑭᖑᒃᐸᓂᒃ. ᐃᖃᓗᕋᓛᑦ ᐱᔭᐅᔪᒪᙱᑦᑐᑦ ᐃᓗᓕᖃᑐᐃᓐᓇᕆᐊᓖᑦ ᒪᕐᕉᖕᓂᒃ 

ᐅᕝᕙᓘᓐᓃᑦ ᐊᔾᔨᒌᙱᑦᑐᓂᒃ (ᒪᓕᒃᑕᐅᓪᓗᑎᒃ ᐃᓂᖏᑦ) ᐊᕕᒃᑐᖅᑕᐅᖃᑦᑕᙱᑦᑐᑦ ᐃᖃᓗᓕᕆᓂᕐᒧᑦ ᐅᓂᒃᑳᓄᑦ 

ᐅᕝᕙᓘᓐᓃᑦ ᐱᑕᖃᕐᓂᖏᓐᓄᑦ ᖃᐅᔨᓴᕈᑎᓂᒃ ᐱᔾᔪᑎᖃᕐᓗᑎᒃ. ᐊᒃᑐᐊᔪᑦ ᐱᑕᖃᕐᓂᖏᑦ ᐊᑐᓂ ᐃᖃᓗᕋᓛᑦ 

ᐊᔾᔨᒌᙱᑦᑐᑦ ᑕᒪᒃᑯᓇᓂ ᐱᔭᐅᔪᒪᙱᑦᑐᓂᑦ ᐊᓯᔾᔨᖅᓯᒪᖃᑦᑕᖅᑐᑦ ᐅᑭᐅᖅᑕᖅᑐᒧᐊᑉᐸᓪᓕᐊᓪᓗᑎᒃ. 

 

ᑭᖑᓪᓕᖅᐹᖅ ᖃᐅᔨᓴᕈᑎ ᑖᒃᑯᓄᖓ ᐃᖃᓗᕋᓛᓄᑦ ᐱᑕᖃᕐᓂᖏᓐᓂᑦ ᑕᐃᑲᓂ ᐅᐊᖕᓇᔮᖓᓂᑦ ᐱᓇᖕᓇᒥᑦ ᓂᐅᕗᓐᓛᓐ 

ᐃᖃᓗᓕᕆᓂᕐᒧᑦ ᑎᒥᖁᑖ (NAFO) ᐃᓂᑦ 2 + ᐊᕕᒃᑐᖅᓯᒪᔪᑦ 3K ᐱᓕᕆᕝᕕᐅᓚᐅᖅᑐᑦ ᑕᐃᑲᓂ 2016. ᖃᐅᔨᓴᕈᑏᑦ 

ᓴᖅᑮᓚᐅᖅᑐᑦ ᐃᖃᓗᕋᓛᓂᒃ ᐱᑕᖃᕐᕕᐅᔪᑦ ᐅᓄᖅᓯᒋᐊᖅᓯᒪᔪᑦ ᐊᖏᔪᒥᒃ ᑕᐃᑲᙵᑦ 2003-ᒥᑦ 2010-ᒧᑦ ᐊᒻᒪᓗ 

ᐱᑕᖃᕐᕕᐅᔪᑦ ᐊᑐᖅᑎᓪᓗᒋᑦ 2010-ᒥᑦ 2015-ᒧᑦ ᒥᒃᓴᐅᓴᒃᑕᐅᓯᒪᔪᑦ ᓇᑉᐸᖓᓂᒃ ᑲᑕᓚᐅᖅᑳᖅᑎᓐᓇᒋᑦ (1978-1990) 

ᑯᕝᕙᓯᓕᕇᖕᓂᖏᑦ. ᑖᒃᑯᐊ 2016 ᖃᐅᔨᓴᕈᑏᑦ ᓴᖅᑮᓯᒪᔪᑦ ᑕᒪᒃᑯᐊ ᐃᖃᓗᕋᓛᓄᑦ ᐃᖃᓇᐃᔭᓕᖅᑎᑦᑎᔾᔪᑏᑦ ᑕᐃᑲᙵᓂᑦ 

2000 ᐅᖓᑖᓃᓚᐅᖅᑐᑦ ᐊᑯᓂᐅᔪᒃᑯᑦ ᑕᐃᒪᐃᒐᔪᒃᑐᑦ ᑕᐅᑐᒃᑕᐅᑎᓪᓗᒋᑦ, ᖃᖓᐅᓂᖓᓄᑦ−ᐋᖅᑭᒃᓱᖅᑕᐅᓯᒪᔪᑦ 

ᖁᕝᕙᓯᓛᖅ ᑕᐃᑲᓂ 2014 (ᐊᑦᑕᑕᖅᑎᓯᒪᔪᖅ 3). 

 

ᒫᓐᓇᓕᓴᐅᓂᖅᓴᖅ ᓴᖅᑭᑕᐅᓵᖅᑐᑦ ᑕᐃᑲᙵᑦ ᐅᒥᓱᒐᓚᐃᑦ−ᐊᔾᔨᒌᙱᑦᑐᓄᑦ ᖃᐅᔨᓴᕈᑏᑦ (ᑖᒃᑯᓄᖓᑐᐊᖑᙱᑦᑐᑦ 

ᖃᐅᔨᓴᕈᑏᑦ ᐃᖃᓗᕋᓛᓄᑦ) ᑕᐃᑲᓂ ᐅᐊᖕᓇᔮᖓᓂᑦ ᐱᓇᖕᓇᒥᑦ ᓂᐅᕗᓐᓛᓐ ᐃᖃᓗᓕᕆᓂᕐᒧᑦ ᑎᒥᖁᑖ (NAFO) ᐃᓂᑦ 

2 + ᐊᕕᒃᑐᖅᓯᒪᔪᑦ 3K ᐱᓕᕆᕝᕕᐅᓚᐅᑲᒃᑐᑦ ᓴᖅᑮᓯᒪᔪᑦ ᐅᓄᖅᓯᒋᐊᕐᓂᖏᑦ ᑎᕿᑦᑐᑦ ᐃᖃᓗᕋᓛᑦ 

ᐃᖅᑲᓇᐃᔭᓕᖅᑎᑦᑎᔪᓐᓇᖅᑐᑦ ᑕᐃᑲᓂ 2019 (ᑕᐃᒪᐃᑦᑐᒃᓴᐅᖕᒥᔪᖅ 2018 ᐊᕐᕌᒍᒧᑦ−ᐊᕕᒃᑐᖅᓯᒪᔪᑦ), ᖃᐅᔨᒪᔭᐅᔪᑦ 

ᐊᔪᕐᓇᙱᓐᓂᖓᓂᒃ ᓇᓗᓇᐃᔭᖅᓯᒪᔪᓂᑦ ᑕᐃᑲᙵᓂᑦ 2016 ᖃᐅᔨᓴᕈᑎᓂᑦ. 

 

ᐱᑕᖃᙱᓐᓂᖓᓄᑦ ᒫᓐᓇᓵᖅ ᐱᑕᖃᕐᕕᐅᔪᑦ ᒥᒃᓴᐅᓴᒃᑕᐅᓯᒪᓂᖏᑦ ᑕᒪᒃᑯᓄᖓ ᐃᖃᓗᕋᓛᑦ ᐅᓄᕐᓂᖏᓐᓄᑦ ᑕᐃᑲᓂ 

ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 4 ᐅᕝᕙᓘᓐᓃᑦ ᑲᓇᖕᓇᖓᓂᑦ ᖃᐅᔨᓴᕐᕕᐅᒧᑦ ᐃᓃᑦ (EAZ), 

ᒥᒃᓴᐅᓴᒃᑕᐅᔪᓐᓇᙱᑦᑐᑦ ᐊᒃᑐᐃᓃᑦ ᑖᒃᑯᓄᖓ ᐃᖃᓗᕋᓛᑦ ᐱᔭᐅᔪᒪᖃᑦᑎᙱᑦᑐᑦ ᑖᒃᑯᓇᓂ ᐃᓂᓂᑦ ᐅᓄᕐᓂᖏᓐᓄᑦ 

ᐅᑎᖅᑎᑦᑎᓇᓱᐊᕈᑎᒃᓴᓄᑦ. ᐊᒻᒪᓗᒃᑲᓐᓂᖅᑕᐅᖅ, ᖃᐅᔨᒪᔭᐅᕌᓂᙱᑦᑐᖅ ᑕᒪᒃᑯᐊ ᒫᓐᓇᓵᖅ ᐅᓄᖅᑐᓂᒃ 

ᐃᖅᑲᓇᐃᔭᓕᖅᑎᑦᑎᓃᑦ ᐊᔪᐃᓐᓇᕐᓂᐊᕐᒪᖔᑕ ᐊᑯᓂᐅᔪᒃᑯᑦ ᐅᓄᕐᓂᖏᓐᓄᑦ. 



3 

 

 

ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒦᒃᑯᑦ (DFO) ᓄᓇᒥᙶᖅᑐᓕᕆᓂᕐᒧᑦ ᑲᒪᔾᔪᑏᑦ ᑐᓂᔭᐅᓯᒪᔪᑦ 

ᑐᒃᓯᕋᖅᑕᐅᓯᒪᔪᓂᒃ ᑕᒪᒃᑯᓄᖓ ᐃᖅᑲᓇᐃᔭᖃᑎᒌᓄᑦ−ᕿᒥᕐᕈᔭᐅᔭᕆᐊᓖᑦ ᐱᑕᖃᕐᓂᖏᓐᓄᑦ ᖃᐅᔨᓴᕈᑏᑦ ᑕᒪᒃᑯᓄᖓ 

ᐃᖃᓗᕋᓛᓄᑦ ᑕᐃᑲᓂ ᐅᐊᖕᓇᔮᖓᓂᑦ ᐱᓇᖕᓇᒥᑦ ᓂᐅᕗᓐᓛᓐ ᐃᖃᓗᓕᕆᓂᕐᒧᑦ ᑎᒥᖁᑖ (NAFO) ᐃᓂᑦ 2 + 

ᐊᕕᒃᑐᖅᓯᒪᔪᑦ 3K ᐱᓕᕆᕝᕕᐅᓚᐅᑲᒃᑐᑦ ᐊᒻᒪᓗ ᐃᓂᒃᑲᓐᓂᐅᔭᖅ 0 (ᑐᔾᔭᐱᒃᖢᓂ ᑖᒪᑐᒧᖓ ᑲᓇᖕᓇᖓᓂᑦ 

ᖃᐅᔨᓴᕐᕕᐅᒧᑦ ᐃᓃᑦ [EAZ]), ᓴᖅᑭᑕᐅᓂᐊᖅᑐᑦ ᓂᕆᐅᒋᔭᐅᔪᑦ ᑕᐃᑲᓂ ᐊᐃᕐᕆᓕ−ᒪᐃ 2021. 

 

ᑲᒪᓂᕐᒧᑦ ᑭᒡᒍᑏᑦ 

 

ᓄᕕᐱᕆ 2020-ᐅᑎᓪᓗᒍ, ᓴᓇᕝᕕᐅᔪᖅ ᑐᓴᕋᓱᐊᓚᐅᑐᖅ ᓴᓇᕝᕕᖕᓂᑦ ᐊᒻᒪᓗ ᑲᑎᒪᔨᓂᑦ ᐃᖅᑲᓇᐃᔭᖅᑎᓂᑦ ᑕᒪᑐᒧᖓ 

ᐊᑐᓚᐅᑲᖕᓂᐊᖅᑐᒧᑦ ᑲᒪᔾᔪᑎᓄᑦ ᑭᒡᒍᑎᓂᒃ ᐱᑕᖃᓗᐊᕐᓂᖏᓐᓄᑦ ᐃᖃᓗᕋᓛᑦ ᐱᔭᐅᔪᒪᙱᑦᑐᑦ ᓂᕿᒃᓴᖅᓯᐅᑎᓂᒃ 

ᐱᓕᕆᑦᑎᐊᕈᓐᓇᖁᓪᓗᒋᑦ ᐊᒥᐊᒃᑯᖏᓐᓂᒃ 2020-2021 ᑭᖑᒃᐸᖕᓂᒃ ᐃᖃᓗᓕᕆᓂᕐᒧᑦ, ᐃᓱᒪᒋᔭᐅᓯᓐᓈᖅᖢᑎᒃ 

ᐱᑕᖃᑐᐃᓐᓇᕆᐊᖃᕐᓂᖏᑦ ᐊᒃᑐᐃᓃᑦ ᑕᒪᒃᑯᓄᖓ ᐃᖃᓗᕋᓛᑦ ᐅᓄᕐᓂᖏᓐᓄᑦ. ᐊᑐᕐᓃᑦ ᒫᓐᓇᓚᐅᑲᒃ 

ᐊᑐᖅᑕᐅᒐᔪᒃᑐᓂᒃ ᐱᔾᔪᑎᖃᓚᐅᖅᑐᑦ ᑲᒪᓗᑎᒃ ᓄᑖᑎᒍᑦ ᐃᖃᓗᓕᕆᔾᔪᑎᓂᒃ ᓂᕿᒃᓴᖅᓯᐅᖅᑎᓂᑦ ᐊᒃᑐᑦᑕᐅᔪᓂᑦ 

ᐃᓂᓂᑦ ᐃᓄᐃᓴᒃᖠᓯᒪᖁᓪᓗᒋᑦ ᓯᕗᓂᒃᓴᑦᑎᓐᓂᑦ ᐃᖃᓗᕋᓛᑦ ᐱᔭᐅᔪᒪᖃᑦᑕᙱᑦᑐᑦ. 

 

ᓴᓇᕝᕕᐅᔪᑦ ᐃᓱᒪᒃᓴᖅᓯᐅᕈᑎᖃᑦᑎᐊᖅᓯᒪᔪᑦ ᓴᓇᕝᕕᐅᔪᓂᑦ−ᑐᒃᓯᕌᖑᔪᑦ ᐊᑐᖅᑕᐅᖓᔪᒃᑐᑦ ᑕᒪᒃᑯᓇᓂ ᑐᓴᕋᓱᐊᕐᓂᕐᓂᑦ 

ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒦᒃᑯᑦ (DFO) ᑭᒡᓕᓯᓂᐊᕈᑎᖏᓐᓂᒃ. 

ᓄᙳᐊᓂᑦ ᓄᕕᐱᕆ, ᐃᒪᕕᖕᒥᑦ ᑭᖑᒃᐸᖕᓄᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᓚᐃᓴᓐᓯᖓᓄᑦ (COL) ᐋᖅᑭᒋᐊᖅᑕᐅᓚᐅᖅᑐᑦ 

ᐃᒪᐃᑦᑐᓐᓇᖁᓪᓗᒋᑦ ᐅᒥᐊᕐᔪᐊᑦ ᓅᑦᑐᓐᓇᕐᓗᑎᒃ 5 ᒪᐃᓕᓂᒃ ᑲᑎᓗᒃᑖᕐᓗᒋᑦ ᐱᔭᐅᔪᒪᙱᑦᑐᑦ ᐃᖃᓗᕋᓛᑦ ᑕᑯᖔᕐᓗᒋᑦ 

ᑭᖑᓂᑦᑎᓐᓂᑦ ᐊᕐᕕᓂᓖᑦ ᑲᓕᑕᖏᑦ ᐅᖓᑕᐅᔾᔨᒃᐸᑕ 10% ᐃᒃᑕᕆᖕᓂᖓᑕ ᑲᑎᓗᒃᑖᖅᖢᒍ ᐊᖑᓂᒃᑕᖏᑦ ᑭᖑᒃᐸᐃᑦ 

(ᐊᑦᑕᑕᖅᑎᓯᒪᔪᖅ 2). ᑕᒪᓐᓇ ᐊᑐᖅᑕᐅᒐᔪᒃᑐᖅ ᐃᒪᐃᑦᑎᑦᔪᓐᓇᕐᓂᖓᓄᑦ ᐅᓄᕐᓂᖅᓴᐃᑦ ᐃᖃᓗᕋᓛᑦ ᐱᔭᐅᔪᒪᙱᑦᑐᑦ 

ᐊᒻᒪᓗ ᐃᓄᐃᓴᒃᖠᒋᐊᕐᓗᒋᑦ ᐊᑐᖅᑕᐅᒐᔪᒃᑐᑦ ᓅᖃᑦᑕᕐᓃᑦ. ᑕᒪᓐᓇ ᐊᑐᖅᑕᐅᓚᐅᑲᒃᑐᖅ ᐊᖏᖅᑕᐅᓯᒪᔪᖅ 

ᐊᑯᓂᐅᓂᖃᕈᓐᓇᕐᓗᓂ 8 ᐱᓇᓱᐊᕈᓯᕐᓄᑦ (ᓄᕕᐱᕆ 26, 2020-ᒥᑦ ᔮᓄᐊᕆ 21, 2020-ᒧᑦ). 

 

ᑕᒪᓐᓇ ᑐᕌᖅᑕᐅᔪᖅ, ᑭᒡᒍᑎᓯᕐᓂᕐᒧᑦ ᐊᑐᖅᑕᐅᒧᖅ ᑭᒡᓕᓕᖅᓯᒪᔪᖅ ᑕᐃᑯᖓ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ 

(SFA) 4 ᐊᒻᒪᓗ ᕿᑭᖅᑖᓘᑉ ᐃᑭᖓᓂᑦ ᐱᓇᖕᓇᖓᓐᒥᑦ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ. ᐃᒪᒃᑯᓂ ᓄᓇᕗᒻᒥᑦ ᐊᒻᒪᓗ ᓄᓇᕕᖕᒥᑦ 

ᐊᕕᒃᑐᖅᑕᐅᓂᖏᓐᓄᑦ ᑎᒍᒥᐊᖅᑏᑦ ᐊᖅᑯᓵᖃᑦᑕᐅᑎᑐᐃᓐᓇᕆᐊᓖᑦ ᐊᑯᓐᓂᖏᓐᓂᑦ ᕿᑭᖅᑖᓘᑉ ᐃᑭᖓᓂᑦ 

ᐱᓇᖕᓇᖓᓂᑦ ᐊᒻᒪᓗ ᓄᓇᕗᒻᒥᑦ/ᓄᓇᕕᖕᒥᑦ ᑲᓇᖕᓇᖓᓄᑦ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ ᑖᒃᑯᓇᓂᔅᓴᐃᓐᓇᖅ ᑲᓕᑕᐅᔪᓂᑦ, 

ᐃᓚᒋᐊᓪᓚᐅᑕᐅᓪᓗᑎᒃ ᑕᒪᑯᒧᖓ ᐊᑐᓚᐅᑲᖕᓂᐊᖅᑐᒧᑦ ᓄᓇᕗᒻᒥᑦ/ᓄᓇᕕᖕᒥᑦ ᑲᓇᖕᓇᖓᓂᑦ ᐱᑕᖃᕆᐊᖃᓚᐅᕐᒪᑦ 

ᑕᒪᒃᑯᓄᖓ ᐊᐅᓚᓂᕐᒧᑦ ᑕᐅᑐᒃᑕᐅᔪᓂᑦ. 

 

ᑭᖑᓪᓕᕐᒥ ᖃᓄᐃᓕᐅᕆᐊᕈᑏᑦ 

 

ᒪᓕᑐᐃᓐᓇᕋᓱᐊᖅᑎᓪᓗᒋᑦ ᐊᑐᐃᓐᓇᐅᓂᖏᑦ ᓄᑖᙳᕆᐊᖅᓯᒪᔪᑦ ᐱᑕᖃᕐᓂᖏᓐᓄᑦ ᖃᐅᔨᓴᕈᑎᓂᑦ ᑕᒪᒃᑯᓄᖓ 

ᐃᖃᓗᕋᓛᓄᑦ ᓂᕆᐅᒋᔭᐅᔪᑦ ᐊᐃᕐᕆᓕ−ᒪᐃ 2021, ᓄᓇᒥᖔᖅᑐᓕᕆᓂᕐᒧᑦ ᑲᒪᔾᔪᑏᑦ ᑐᒃᓯᕋᖅᑕᐅᓯᒪᔪᑦ 

ᐃᖅᑲᓇᐃᔭᖃᑎᒌᓄᑦ−ᕿᒥᕐᕈᔭᐅᔭᕆᐊᓖᑦ ᑭᒡᓕᓯᓂᐊᖅᑐᓕᕆᓂᕐᒧᑦ ᐅᖃᐅᔾᔨᒋᐊᕈᑏᑦ ᑕᒪᒃᑯᓄᖓ ᑲᒪᓂᕐᒧᑦ 

ᐊᑐᖅᑕᐅᒐᔪᒃᑐᑦ ᑲᒪᒋᔭᐅᖁᓪᓗᒋᑦ ᐱᓇᐃᓗᑕᐃᑦ ᑕᒪᒃᑯᓄᖓ ᐃᖃᓗᕋᓛᑦ ᐱᔭᐅᔪᒪᖃᑦᑕᙱᑦᑐᑦ ᑕᐃᑲᓂ 

ᐅᑭᐅᖅᑕᖅᑐᒥᑦ ᑭᖑᒃᐸᓂᒃ ᐃᖃᓗᒐᓱᖕᓂᕐᒧᑦ ᐊᑐᖅᑕᐅᕙᒃᑐᑦ ᑕᐃᑲᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 

4-6, ᑲᓇᖕᓇᖓᓂᑦ ᖃᐅᔨᓴᕐᕕᐅᒧᑦ ᐃᓃᑦ (EAZ) ᐊᒻᒪᓗ ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ (WAZ). 

ᑭᒡᓕᓯᓂᐊᖅᓂᕐᒧᑦ ᐅᖃᐅᔾᔨᒋᐊᕈᑏᑦ ᑐᒃᓯᕋᖅᑕᐅᔪᑦ ᑐᑭᓯᔪᒪᓪᓗᑎᒃ ᐊᒃᑐᐃᓂᖅᑕᖃᑐᐃᓐᓇᕆᐊᖃᕐᓂᖓᓄᑦ ᐃᖃᓗᕋᓛᑦ 

ᐲᖅᑕᐅᓂᖏᓐᓄᑦ ᖃᓄᐃᓪᓕᓯᒪᖏᑦᑎᐊᕐᓂᖏᑦ ᐅᓄᕐᓂᖏᑕ ᑕᐅᕙᓂ ᐃᓂᓂᑦ. ᑕᒪᓐᓇ ᐱᓕᕆᐊᖅ ᓂᕆᐅᒋᔭᐅᔪᖅ 

ᐱᒋᐊᓛᕐᓗᓂ ᕿᓚᒻᒥᐅᓛᒃᑯᑦ ᐅᑭᐅᖓᓂᑦ 2021. 

 

ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕ (DFO) ᓄᓇᒥᖔᖅᑐᓕᕆᓂᕐᒧᑦ ᑲᒪᓃᑦ ᑲᔪᓯᓂᐊᖅᑐᑦ 

ᖃᐅᔨᓴᐃᓐᓇᖅᑕᐅᖁᓪᓗᒋᑦ ᐱᔭᐅᔪᒪᖃᑦᑕᙱᑦᑐᑦ ᑕᐅᕙᓂ ᐅᑭᐅᖅᑕᖅᑐᒥᑦ ᑭᖑᒃᐸᓕᕆᓂᕐᒧᑦ ᐃᖃᓗᓕᕆᓂᕐᒥᑦ 

ᑕᐃᑲᓂ ᑲᓇᖕᓇᖓᓂᑦ ᖃᐅᔨᓴᕐᕕᐅᒧᑦ ᐃᓃᑦ (EAZ) ᐊᒻᒪᓗ ᖃᓂᒋᔭᖏᓐᓂᑦ ᑭᖑᒃᐸᖕᓂᒃ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ 

ᑐᑭᓯᑦᑎᐊᒃᑲᓐᓂᖁᓪᓗᒋᑦ ᐊᒃᑐᐃᓂᐅᑐᐃᓐᓇᕆᐊᓖᑦ ᑖᒃᑯᓄᖓ ᓂᕿᒃᓴᖅᓯᐅᖅᑎᓄᑦ ᐊᒻᒪᓗ ᐊᖑᓇᓱᓗᐊᖅᑕᐃᓕᓂᕐᒧᑦ 

ᑕᒪᒃᑯᓂᖓ ᐃᖃᓗᕋᓛᕐᓂᒃ ᐱᑕᖃᕐᕕᐅᔪᓄᑦ. ᖄᒃᑲᓐᓂᐊᒍᑦ, ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕ (DFO) 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐃᑲᔪᖅᓯᕈᓐᓇᖁᓪᓗᒋᑦ ᓴᓇᕝᕕᖕᓄᑦ ᐱᓕᕆᐊᖑᓇᓱᒃᑐᓂᒃ ᖃᐅᔨᓴᖁᓪᓗᒋᑦ ᓄᑖᖑᓂᖅᓴᒃᑯᑦ 



4 

 

ᐃᖃᓗᓕᕆᔾᔪᑎᓂᒃ ᐱᓕᕆᔾᔪᑎᓂᒃ ᐃᓄᐃᓴᒃᖠᕆᓂᐊᖅᑐᓂᒃ ᓯᕗᓂᒃᓴᒥᑦ ᐃᖃᓗᕋᓛᑦ ᐱᔭᐅᔪᒪᖃᑦᑕᙱᑦᑐᓄᑦ, 

ᑕᐃᒪᐃᑦᑐᓐᓇᕌᖓᑕ. 

 

ᓱᖅᑯᐃᓈᓂᙱᑦᑐᖅ ᓱᓕ ᐃᒪᐃᒃᑲᓗᐊᕐᒪᖔᑕ ᐃᒪᐃᙱᒃᑲᓗᐊᕐᒪᖔᑕ ᓯᕗᓂᒃᓴᒥ ᖃᓄᐃᓕᖓᓂᐅᓛᖅᑐᑦ 

ᐃᒪᐃᓐᓂᐊᕋᓱᒋᔪᑦ ᐱᑕᖃᕆᐊᖃᖅᑎᑦᑎᑐᐃᓐᓇᕆᐊᓖᑦ ᑭᒡᒍᑎᐅᓚᐅᑲᒃᑲᓐᓂᕋᔭᖅᑐᓂᒃ. ᒫᓐᓇ ᑐᓂᓯᑎᓪᓗᑕ ᑖᒃᓱᒥᖓ, 

ᓴᓂᖅᑯᐃᒃᑲᓐᓂᕈᑏᑦ ᐅᖓᑖᒍᑦ 8 ᐱᓇᓱᐊᕈᓰᑦ ᖃᐅᔨᓴᖅᑕᐅᔪᑦ ᑐᒃᓯᕋᖅᑕᐅᓯᒪᔪᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᑦ. 

 

ᐱᕙᒌᑕᖅᑕᖓ ᐆᒪ: ᑯᐊᑦᓂ ᑕᐅᔅᑦ, ᐃᖃᓗᓕᕆᓂᕐᒧᑦ ᓄᓇᒥᖔᖅᑐᓂᑦ ᑲᒪᓃᑦ, ᐃᖃᓗᓕᕆᔩᑦ ᐊᒻᒪᓗ 

ᐃᒪᕐᒥᐅᑕᓕᕆᔩᑦ ᑲᓇᑕ 

 

ᐅᓪᓗᖅ:  ᕖᕝᕗᐊᕆ 4, 2021 

 

 

ᐊᑦᑕᑕᖅᑎᓯᒪᔪᑦ 

 

ᐊᑦᑕᑕᖅᑎᓯᒪᔪᖅ 1 – ᓄᓇᙳᐊᖅ ᐃᖅᑲᕐᒥᐅᑕᐃᑦ ᐃᖃᓗᐃᑦ ᐊᒻᒪᓗ ᑭᖑᒃᐸᐃᑦ ᑎᑎᖅᑭᕆᔾᔪᑎᓄᑦ ᐃᓂᐅᔪᑦ ᑕᐅᕙᓂ 

ᓂᐅᕗᓐᓛᓐ ᐃᒪᕕᖓᓂᑦ ᑲᓇᑕᒥᑦ 

 

ᐊᑦᑕᑕᖅᑎᓯᒪᔪᖅ 2 – ᒪᓕᒃᑕᐅᔭᕆᐊᖃᖅᑎᑕᐅᔪᑦ ᓚᐃᓴᓐᓯᖓᓄᑦ (COL) ᐃᓚᒋᐅᕈᑎ ᓄᕕᐱᕆ 2020 

 

ᐊᑦᑕᑕᖅᑎᓯᒪᔪᖅ 3 – ᓇᐃᓈᖅᓯᒪᔪᑦ: ᐱᑕᖃᖅᓂᖏᓐᓄᑦ ᖃᓄᐃᓕᖓᓂᐅᔪᑦ ᐃᖃᓗᕋᓛᑦ ᑕᐃᑲᓂ ᐅᐊᖕᓇᔮᖓᓂᑦ 

ᐱᓇᖕᓇᒥᑦ ᓂᐅᕗᓐᓛᓐ ᐃᖃᓗᓕᕆᓂᕐᒧᑦ ᑎᒥᖁᑖ (NAFO) ᐃᓂᑦ 2 + ᐊᕕᒃᑐᖅᓯᒪᔪᑦ 3K (ᑭᒡᓕᓯᓂᐊᖅᓯᒪᔪᑦ 

ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2020/021) 

 

ᐊᑦᑕᑕᖅᑎᓯᒪᔪᖅ 4 – ᐊᑕᖏᖅᖢᒋᖅ ᓴᖅᑭᑕᖅ: ᐱᑕᖃᖅᓂᖏᓐᓄᑦ ᖃᓄᐃᓕᖓᓂᐅᔪᑦ ᐃᖃᓗᕋᓛᑦ ᑕᐃᑲᓂ 

ᐅᐊᖕᓇᔮᖓᓂᑦ ᐱᓇᖕᓇᒥᑦ ᓂᐅᕗᓐᓛᓐ ᐃᖃᓗᓕᕆᓂᕐᒧᑦ ᑎᒥᖁᑖ (NAFO) ᐃᓂᑦ 2 + ᐊᕕᒃᑐᖅᓯᒪᔪᑦ 3K 

(ᑭᒡᓕᓯᓂᐊᖅᓯᒪᔪᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2020/021) 

ᐊᑦᑕᑕᖅᑎᓯᒪᔪᖅ 1 

 

 

ᐃᖅᑲᕐᒥᐅᑕᐃᑦ ᐃᖃᓗᐃᑦ ᐊᒻᒪᓗ ᑭᖑᒃᐸᐃᑦ 

ᑎᑎᖅᑭᕆᔾᔪᑎᓄᑦ ᐃᓂᐅᔪᑦ ᑕᐅᕙᓂ ᓂᐅᕗᓐᓛᓐ 

ᐃᒪᕕᖓᓂᑦ ᑲᓇᑕᒥᑦ 

ᐊᑦᑕᑕᖅᑎᓯᒪᔪᖅ 2 

 

 

 

ᐃᒪᕕᖕᒥᑦ ᑭᖑᒃᐸᖕᓄᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᓚᐃᓴᓐᓯᖓᑦ 

 

5.2. ᐃᒪᐃᑉᐸᑦ ᑲᑎᓗᒃᑖᖅᖢᒋᑦ ᐃᖃᓗᒃᑕᐅᔪᑦ ᐊᑕᖏᕐᓗᒋᑦ ᐃᖅᑲᒥᐅᑕᑦ ᐊᔾᔨᒌᙱᑦᑐᑦ ᖃᑭᑕᐅᔪᓂᑦ 

ᐅᖓᑕᐅᔾᔨᒃᐸᑕ ᐊᖏᓂᖅᓴᐅᓗᑎᒃ 2.5%-ᒥᒃ ᐃᒃᑕᕆᖕᓂᖏᑎᒍᑦ ᐱᔭᐅᔪᑦ ᑭᖑᒃᐸᖕᑕᐅᔪᑦ ᐅᕝᕙᓘᓐᓃᑦ 100 ᑭᓗᒍᕌᒻ, 

ᓚᐃᓴᓐᓯᒥᒃ ᑎᒍᒥᐊᖅᑎ ᐅᕝᕙᓘᓐᓃᑦ ᐅᒥᐊᕐᔪᐊᒥᒃ ᐊᐅᓚᑦᑎᔨ ᐊᓯᔾᔨᑲᐅᑎᒋᔭᕆᐊᓕᒃ ᐃᖃᓗᒐᓱᒡᕕᖓᓂᒃ ᐃᓂᒥᑦ 

ᒥᑭᓛᖑᔪᓐᓇᖅᑐᑎᒍᑦ ᖁᓖᑦ (10) ᒪᐃᓕᓂᒃ ᑕᐃᑲᙵᑦ ᐃᓂᒋᓵᖅᑕᖓᓂᑦ ᑲᑎᕝᕕᒋᓵᖅᑕᖓᓂᑦ ᐱᑦᑕᐃᓕᖁᓪᓗᒋᑦ 

ᐃᖃᓗᒃᑕᖏᓐᓂᒃ ᑖᒃᑯᓇᙵᓗᒃᑖᖅ ᐃᖅᑲᕐᒥᐅᑕᓂᒃ. ᓅᕌᓂᒃᐸᑕ ᐊᒻᒪᓗ ᐊᑕᖏᕐᓗᒋᑦ ᓅᓐᓂᑦ ᑭᖑᓂᐊᒍᑦ, ᑭᖑᓪᓕᖅ 

ᖃᑭᑕᖏᑦ ᐅᓄᕐᓂᖅᓴᐅᒃᐸᑕ 2.5% ᐃᒃᑕᕆᖕᓂᖓᓄᑦ ᐃᖃᓗᒃᑕᐅᔪᑦ ᑭᖑᒃᐸᐃᑦ ᐅᕝᕙᓘᓐᓃᑦ 100 ᑭᓗᒍᕌᒻ, ᐅᒥᐊᕐᔪᐊᖅ 

ᑲᔪᓯᔭᕆᐊᓕᒃ ᐃᖏᕐᕋᓗᓂ 10 ᒪᐃᓕᓂᒃ ᐃᓂᒋᔭᒥᓂᒃ ᑲᓕᕝᕕᒋᓵᖅᑕᖓᓂᑦ ᐱᔭᐅᔪᒪᙱᑦᑐᖁᑎᖃᖁᓇᒋᑦ. ᓇᐃᓴᓐᓯᒥᒃ 

ᑎᒍᒥᐊᖅᑎ ᐅᕝᕙᓘᓐᓃᑦ ᐅᒥᐊᕐᔪᐊᒥᑦ ᐊᐅᓚᑦᑎᔨ ᑎᑎᕋᖅᓯᒪᔭᕆᐊᓕᒃ ᑎᑎᕋᕐᕕᖕᒥᓄᑦ ᕿᒥᕐᕈᐊᒧᑦ (ᐅᖃᐅᓯᒃᓴᓄᑦ 

ᐃᓂᒧᑦ) ᐱᓕᕆᓂᐅᓵᖅᑐᑦ ᑕᐃᒪᐃᑦᑕᐃᓕᔾᔪᑎᓂᒃ ᐊᑐᖁᓪᓗᒋᑦ ᑲᒪᒋᔭᐅᖁᓪᓗᒋᑦ ᑲᓕᑕᐅᔪᑦ ᐃᓗᓕᖃᖅᑐᑦ 

ᐅᖓᑕᐅᔾᔨᓯᒪᔪᓂᒃ ᐃᖅᑲᕐᒥᐅᑕᓂᒃ ᐱᔭᐅᔪᒪᙱᑦᑐᓂᒃ, ᓇᓃᓐᓂᖓ (ᐅᑭᐅᖅᑕᖅᑐᒦᑉᐸᓪᓕᐊᓂᖓ ᐊᒻᒪᓗ ᓴᓂᒨᕐᓂᖓ) 

ᖃᖓᒃᑯᑦ ᐃᖅᑲᕐᒥᐅᑕᖅᑎᓪᓗᒋᑦ ᐱᔭᐅᔪᒪᙱᑦᑐᓂᒃ, ᐊᒻᒪᓗᑦᑕᐅᖅ ᐅᓄᕐᓂᖏᑦ ᐱᔭᐅᔪᑦ ᐅᖁᒥᐊᓐᓂᖅᓯᐅᑎᒃᑯᑦ 

ᑭᓗᒎᕌᒻᓂᒍᑦ. 

 

 

ᒪᓕᒃᑕᐅᔭᕆᐊᖃᖅᑎᑕᐅᔪᑦ ᓚᐃᓴᓐᓯᖓᓄᑦ (COL) ᐃᓚᒋᐊᕈᑏᑦ ᐊᑐᓕᖅᑐᖅ ᓄᕕᐱᕆ 26, 2020, ᑕᐃᑯᖓᓱᖓᖅ 

ᔮᓄᐊᕆ 21, 2021: 

 

5.2.3 ᐱᔭᐅᙱᖢᓂ ᐊᕕᒃᑐᖅᓯᒪᔪᑦ 5.2 ᖁᓛᓂᑦ, ᐃᖃᓗᒐᓱᒃᑎᓪᓗᒋᑦ ᐃᓗᐊᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᑭᐊᓂᑦ ᐃᒪᐃᑦ 

ᐅᑯᓄᖓ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ ᐊᑐᓂ ᐃᖃᓗᒐᓱᒃᑎᓪᓗᒋᑦ ᐊᐅᓪᓚᖅᓯᒪᑎᓪᓗᒋᑦ: ᓄᓇᕗᑦ ᑲᓇᖕᓇᖓᓂᑦ, ᓄᓇᕕᒃ 

ᑲᓇᖕᓇᖓᓂᑦ, ᕿᑭᖅᑖᓘᑉ ᐃᑭᖓᓄᑦ ᐱᓇᖕᓇᖓᓂᑦ, ᐊᒻᒪᓗ/ᐅᕝᕙᓘᓐᓃᑦ ᑭᖑᒃᐸᖕᓂᒃ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ 4, 

ᑲᑎᓗᒃᑖᖅᖢᒋᑦ ᐱᔭᐅᔪᒪᙱᑦᑐᑦ ᐃᖃᓗᕋᓛᑦ ᐅᖓᑕᐅᔾᔨᒃᐸᑕ 10% ᐃᒃᑕᕆᖕᓂᖏᑎᒍᑦ ᑲᑎᓗᒃᑖᖅᖢᒋᑦ ᐃᖃᓗᒃᑕᐅᔪᑦ 

ᑭᖑᒃᐸᐃᑦ ᑖᒃᑯᓇᓂ ᐊᕐᕕᓂᓕᖕᓂᑦ ᑲᓕᑕᐅᔪᓂᑦ, ᓚᐃᓴᓐᓯᒥᒃ ᑎᒍᒥᐊᖅᑎᑦ ᐅᕝᕙᓘᓐᓃᑦ ᐅᒥᐊᕐᔪᐊᒥᑦ ᐊᐅᓚᑦᑎᔨ 

ᐊᓯᔾᔩᑲᐅᑎᒋᔭᕆᐊᓕᒃ ᐃᖃᓗᒐᓱᒡᕕᒋᔭᖓᓂᑦ ᐃᓂᒥᑦ ᒥᑭᓛᖑᔪᓐᓇᖅᖢᓂ ᑕᓪᓕᒪᑦ (5) ᒪᐃᓖᑦ ᑖᒃᑯᓇᙵᑦ ᐃᓂᖏᓐᓂᑦ 

ᓇᓕᐊᖕᓂᑐᐃᓐᓇᖅ ᑲᓕᕝᕕᒋᓵᖅᑕᖏᓐᓂᑦ. ᐅᒥᐊᕐᔪᐊᑦ ᐃᖏᕐᕋᓐᓂᕌᖓᑕ ᑕᓪᓕᒪᑦ (5) ᒪᐃᓕᓂᒃ ᐅᕝᕙᓘᓐᓃᑦ 

ᐅᖓᑖᓄᑦ ᐃᓂᖏᓐᓂᑦ ᓇᓕᐊᖕᓂᑐᐃᓐᓇᖅ ᑲᓕᕝᕕᒋᓵᖅᑕᖏᓐᓂᑦ, ᐅᑯᐊ ᑲᓕᑕᐅᔪᑦ ᐃᓱᒪᒋᔭᐅᔭᕆᐊᓖᑦ ᓯᕗᓪᓕᖅᐹᒥᒃ 

ᑭᖑᓕᕇᖕᓄᑦ ᐊᕐᕕᓂᓕᖕᓄᑦ ᑲᓕᑕᖏᓐᓄᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ. ᓇᐃᓴᓐᓯᒥᒃ ᑎᒍᒥᐊᖅᑎ ᐅᕝᕙᓘᓐᓃᑦ 

ᐅᒥᐊᕐᔪᐊᒥᑦ ᐊᐅᓚᑦᑎᔨ ᑎᑎᕋᖅᓯᒪᔭᕆᐊᓕᒃ ᑎᑎᕋᕐᕕᖕᒥᓄᑦ ᕿᒥᕐᕈᐊᒧᑦ (ᐅᖃᐅᓯᒃᓴᓄᑦ ᐃᓂᒧᑦ) ᑕᐃᒪᐃᑦᑕᐃᓕᓂᕐᒧᑦ 

ᐊᑐᖅᑕᕕᓂᖏᓐᓂᒃ ᑲᒪᓇᓱᐊᖅᑎᓪᓗᔭᖏᑦ ᑲᓕᑕᑐᐃᓐᓇᕐᒥᖕᓄᑦ ᐃᓗᓕᖃᖅᑐᑦ ᐅᖓᑕᐅᔾᔨᓯᒪᔪᓂᒃ ᐃᖃᓗᕋᓛᓂᒃ 

ᐱᔭᐅᔪᒪᙱᑦᑐᓂᒃ, ᓇᓃᓐᓂᖓ (ᐅᑭᐅᖅᑕᖅᑐᒦᑉᐸᓪᓕᐊᓂᖓ ᐊᒻᒪᓗ ᓴᓂᒨᕐᓂᖓ) ᑕᐃᑲᓂ ᐃᖃᓗᕋᓛᑦ 

ᐃᔭᐅᔪᒪᙱᑦᑑᑎᓪᓗᒋᑦ, ᐊᒻᒪᓗᑦᑕᐅᖅ ᐅᓄᕐᓂᖏᑦ ᐊᖑᓂᒃᑕᐅᔪᑦ ᐃᒃᑕᕆᖕᓂᖏᑎᒍᑦ ᑭᓗᒍᕌᒻᑎᒍᑦ. ᖁᓛᓃᑦᑐᑦ 

ᐊᑐᖅᑕᐅᔭᕆᐊᓖᑦ ᑕᐃᑲᓂ 5.2.3 ᐊᑑᑎᖃᖅᑐᑦ ᐊᑯᓐᓂᖓᓂᑦ 0001 UTC ᓄᕕᐱᕆ 26, 2020 ᑕᐃᑯᖓ 2400 UTC 

ᔮᓄᐊᕆ 21, 2021-ᒧᑦ. 

ᓇᐃᓈᖅᓯᒪᔪᖅ: ᐱᑕᖃᖅᓂᖏᓐᓄᑦ ᖃᓄᐃᓕᖓᓂᐅᔪᑦ ᐃᖃᓗᕋᓛᑦ ᑕᐃᑲᓂ ᐅᐊᖕᓇᔮᖓᓂᑦ ᐱᓇᖕᓇᒥᑦ ᓂᐅᕗᓐᓛᓐ 

ᐃᖃᓗᓕᕆᓂᕐᒧᑦ ᑎᒥᖁᑖ (NAFO) ᐃᓂᑦ 2 + ᐊᕕᒃᑐᖅᓯᒪᔪᑦ 3K (ᑭᒡᓕᓯᓂᐊᖅᓯᒪᔪᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 

2020/02) 

 

 ᐱᑕᖃᕐᕕᐅᔪᑦ ᐅᓄᖅᓯᒋᐊᖅᓯᒪᔪᑦ ᐊᖏᔪᒻᒪᕆᖕᒥᒃ ᑕᐃᑲᙵᓂᑦ 2003-ᒥᑦ 2010-ᒧᑦ. ᐱᑕᖃᕐᕕᐅᔪᑦ 

ᐱᓕᕆᑎᓪᓗᒋᑦ 2010-2015 ᒥᒃᓴᐅᓴᒃᑕᐅᓯᒪᓚᐅᖅᑐᑦ ᓇᑉᐸᖓᓂᑦ ᑲᑕᖅᑳᖅᑎᓐᓇᒋᑦ (19781990) 

ᖁᕝᕙᓯᓕᕇᖕᓃᑦ. 

 ᐃᖅᑲᓇᐃᔭᓕᖅᑎᑦᑎᓂᖅ (ᐱᑕᖃᕐᓂᖏᓐᓄᑦ ᐃᖃᓗᕋᓛᑦ ᐊᖏᓂᖃᖅᑐᑦ < 15 ᓴᓐᑎᒦᑕᓂᒃ) ᑕᐃᑲᙵᓂᑦ 

2000 ᐅᖓᑖᓃᓚᐅᖅᑐᑦ ᐊᑯᓂᐅᔪᒃᑯᑦ ᑕᑯᔭᐅᒐᔪᖕᓂᖏᑦ ᖃᖓᒃᑰᓂᖓ−ᐋᖅᑭᒃᓱᖅᑕᐅᓯᒪᔪᑦ ᖁᕝᕙᓯᓚᐅᖅᑐᑦ 

ᑕᐃᑲᓂ 2014-ᒥᑦ. 

 ᐃᖃᓗᐃᑦ ᑐᖁᖃᑦᑕᕐᓂᖏᑦ ᐊᑐᖅᑕᐅᔪᓐᓇᕐᓂᖏᑦ ᐊᒃᐸᓯᒃᑑᕐᔪᐊᖅᓯᒪᔪᑦ (< 1%) ᑕᐃᑲᙵᓂᑦ 2006. 

ᐃᖃᓗᓕᕆᓂᖅ ᓱᓕ ᐊᑐᖅᑕᐅᔪᓐᓇᙱᑎᑕᐅᓚᐅᑲᒃᑐᖅ, ᐱᔭᐅᔪᒪᙱᒐᔪᒃᑐᑦ (ᐃᓚᐅᓪᓗᑎᒃ ᐃᒋᑕᐅᔪᑦ) 

ᑕᐃᑲᙵᓂᑦ 2006 ᒥᒃᓴᐅᓴᒃᑕᐅᓯᒪᔪᑦ 500 ᐃᒃᑕᕆᖕᓃᑦ. 

 ᑲᑎᒪᓃᑦ ᐊᔪᓚᐅᖅᑐᑦ ᐅᕝᕙᓘᓐᓃᑦ ᑕᐃᒪᐃᓐᓂᕋᐃᓗᑎᒃ ᑕᐃᒪᐃᙱᓐᓂᕋᐃᓗᑎᒃ ᐱᑕᖃᕐᓂᖓᓂᒃ 

ᐅᖃᐅᓯᐅᔪᓄᑦ (ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒦᒃᑯᓐᓂᑦ [DFO] 2012) ᐱᔭᐅᔪᑦ 

ᐃᖃᓗᒐᓱᖕᓂᐊᖅᑕᐅᔪᑦ ᐱᔾᔪᑕᐅᓪᓗᑎᒃ ᓇᓗᓇᐃᖅᑎᖁᓪᓗᒋᑦ ᐃᓱᒫᓘᑕᐅᔪᑦ ᑕᒪᒃᑯᐊ ᐱᕝᕕᐅᔪᑦ 

ᑎᑎᖅᑲᖁᑎᖏᓐᓂᒃ ᐊᒻᒪᓗ ᐱᐊᓂᒃᓯᒪᙱᑦᑐᑦ ᑎᑎᖅᑲᖁᑏᑦ ᑕᐃᑲᓂ ᐋᖅᑭᖑᐊᖅᑕᐅᓯᒪᔪᓂᑦ 

ᐋᖅᑭᒃᓲᑕᐅᓂᖏᓐᓄᑦ. 

 ᐊᓯᖏᑦ ᐊᑐᖅᑕᐅᖔᕈᓐᓇᖅᑐᑦ ᑕᒪᒃᑯᓄᖓ ᐱᔭᐅᔪᓐᓇᖅᑐᑦ ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓂᒃ (LRP) 

ᐃᓱᒪᒋᔭᐅᓯᒪᔪᑦ. ᑭᓯᐊᓂᓕ, ᐃᓱᒪᒋᓪᓗᒋᑦ ᐊᔪᕐᓇᕈᑏᑦ ᐊᒃᑐᐊᔪᑦ ᐊᑐᓕᖅᑎᑕᐅᓂᖏᑦ ᐱᔭᐅᔪᓐᓇᖅᑐᑦ 

ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓂᒃ (LRP) ᐋᖅᑭᒃᑕᐅᓯᒪᔪᑦ ᑕᒪᒃᑯᓄᖓ ᐃᖃᓗᕋᓛᖏᓐᓄᑦ ᐃᓚᐅᓪᓗᑎᒃ 

ᐃᖅᑲᓇᐃᔭᓕᖅᑎᑦᑎᓚᐅᓱᖓᖃᑦᑕᕐᓂᕐᒧᑦ, ᐊᔾᔨᒌᙱᑦᑐᑦ ᐊᕕᒃᑐᖅᓯᒪᓂᖏᑦ, ᐊᒻᒪᓗ ᐊᓯᖏᑦ ᑎᑎᖅᑲᑦ 

ᑭᒡᓕᓕᖅᓯᓯᒪᔪᑦ, ᐊᓯᖏᑦ ᑕᒪᒃᑯᐊ ᐱᔭᐅᔪᓐᓇᖅᑐᑦ ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓄᑦ (LRP) 

ᐊᑐᖅᑕᐅᖔᕈᓐᓇᖅᑐᑦ ᐊᖏᖅᑕᐅᓚᐅᙱᑦᑐᑦ. 

 ᐱᑕᖃᙱᑦᑐᖅ ᐱᔭᐅᔪᓐᓇᖅᑐᑦ ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓄᑦ (LRP) ᖃᐅᔨᓴᖅᑕᐅᓯᒪᔪᓂᒃ (ᐃᓚᐅᓪᓗᑎᒃ 

ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕ [DFO] 2012) ᐃᓱᒪᒋᔭᐅᓯᒪᔪᑦ ᐊᑐᖅᑕᐅᔪᓐᓇᕐᓗᑎᒃ ᒫᓐᓇᐅᖅ. 

 ᐱᑕᖃᖏᓐᓂᖏᓐᓄᑦ ᐱᔭᐅᔪᓐᓇᖅᑐᑦ ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓄᑦ (LRP), ᐊᔪᕐᓇᖅᑐᖅ 

ᓇᓗᓇᐃᔭᕆᐊᒃᓴᖅ ᓇᓕᐊᒃ ᐊᕕᒃᑐᖅᓯᒪᔪᑦ ᑕᐃᑲᓂ ᐅᔾᔨᖅᓱᕐᓗᑎᒃ ᐊᑐᖅᑕᐅᔪᓐᓇᖅᑐᑦ (PA) 

ᐋᖅᑭᒃᓱᖅᑕᐅᓯᒪᔪᑦ ᑕᒪᒃᑯᓄᖓ ᐱᑕᖃᕐᑐᓄᑦ ᒫᓐᓇ ᐃᓗᐊᓂᑦ. ᐃᒪᓐᓈᖅᑐᖅᑕᐅᔪᖅ ᐋᖅᑭᒋᐊᕈᑏᑦ ᐊᒻᒪᓗ 

ᐅᔾᔨᖅᓱᕐᓗᑎᒃ ᑲᒪᔾᔪᑏᑦ ᐊᑐᖅᑕᐅᓗᑎᒃ ᑖᒃᑯᓄᖓ ᐅᒃᑯᐃᖓᔪᓄᑦ ᐃᖃᓗᓕᕆᔾᔪᑎᓄᑦ. 

 


